
Discernment (בין) in the Old Testament. Discernment is one of the concepts that urge 
each and everyone to think critically and anew. The concept of a never-ending spiral of 
thinking is very familiar in the circles of reformed churches. This concept is also known 
from the wisdom literature in the Old Testament. The realisation that you do not know, 
means approaching the ability to grasp something of wisdom. In order to find out what the 
Old Testament is saying about ‘discern’, I did a textual research on the two Hebrew words: 
 I apply the results of this research to the context of the church (with specific .בחן and בין
reference to the ‘Nederduitsch Hervormde Kerk van Afrika’ [NH Church]) attempting to 
find out what the church’s responsibility is with regards to what is really important (i.e. 
discernment).

Inleiding
Hierdie studie het voortgespruit uit ’n versoek van die kerk (Nederduitsch Hervormde Kerk van 
Afrika) om meer te wete te kom oor wat in die Ou Testament geskryf is oor ‘onderskeid’. Dit is 
nodig om te stel dat daar nie slegs een spesifieke teologie in die Ou Testament is nie1, nog minder 
in die hele Bybel2. Hierdie studie gaan nie probeer om so iets vas te stel nie, maar eerder om te kyk 
of die moontlikheid dalk bestaan dat daar ’n baie fyn, goue draadjie deur die Ou Testament loop 
met betrekking tot dit waarop dit werklik aankom, en spesifiek in die God-mens-verhouding.

Die vraag na dit waarop dit werklik aankom – om te onderskei, is eintlik baie eie aan hoe die 
meeste protestante kerke nog altyd teologie beoefen het. Die term ‘kritiese teologie’ word onder 
andere3 gebruik wanneer daar gevra word na die kerk se teologie. Dit beteken ook dat daar nie 
’n vrees is om vrae te vra nie. Om te onderskei is om dit te doen wat die reformasie van die begin 
af nagestreef het, om weer te kyk, om te hervorm, om terug te gaan na die Bybel as bron en 
vertrekpunt.

As ons krities dink, vra ons vrae en toets ons antwoorde. Die proses van kritiese navorsing 
vind ons in alle vakdissiplines. Dit kom onder andere ook voor in die opvoedkunde4 en in die 
ekonomiese wetenskappe5. Coghlan en Brannick (2001:19) stel die proses van kritiese vraag en 
oplossing in die vorm van ’n spiraal voor (Figuur 1).

Dit is die proses van ’n vraagstuk wat lei tot die beplanning van ’n aksie, die aksie word uitgevoer 
en dan word dié betrokke aksie geëvalueer, waarna gereflekteer word oor die antwoorde, die 
proses van nuut dink, wat dan weer daartoe lei dat die sirkel nooit gesluit word nie, maar 
voortdurend vorentoe spiraal. So ’n proses van refleksie is ook ’n baie eerlike proses. Indien dit 
kollaboratief kan plaasvind, waar alle rolspelers geleentheid kry om te reflekteer, is die resultate 
gewoonlik beter.

’n Teksondersoek na ‘onderskeid’ in die Ou Testament
In die soeke na wat die Ou Testament te sê het oor onderskeid, het ek dit goed gedink om te 
gaan soek na teksgedeeltes waarin daar verwys word na onderskei en onderskeidingsvermoë. 
Die woord onderskeid kom nie baie voor in enige van ons twee Afrikaanse vertalings nie. Ek 
het my soektog toegespits op twee Hebreeuse woorde, die een is בחן (bagan) en die ander een 

1.Kyk onder andere Breytenbach (1995) se artikel in hierdie verband.

2.Die lang pad wat Bybelnavorsing gestap het van diachroniese tot sinchroniese ondersoeke het dit duidelik gemaak dat elke teks uniek 
is en dat elke Bybelboek vir en teen (ŉ) spesifieke konteks(te) geskryf is, wat voortgevloei het uit bepalende ideologieë en reaksie(s) 
op die sosiohistoriese omstandighede.

3.Verwys na Beukes (2003) vir ŉ bespreking van die mosaïek van teologiebeoefening in die Nederduitsch Hervormde Kerk van Afrika.

4.Kyk Bender et al. (2006) in hierdie verband.

5.Verwys na Coghlan en Brannick (2001).

is בין (biyn) 6. Ek gaan van elke woord ’n kort bespreking 
gee en dan ’n teksondersoek doen van waar hierdie 
werkwoordstamme voorkom in die Ou Testament, asook 
wat hulle vertalingsmoontlikhede in die spesifieke tekste is.

(bagan) בחן
Die werkwoord בחן (bagan) word gewoonlik met toets vertaal 
en kom in kontekste voor waar daar van die suiwerheid of 
die loutering van geloof gepraat word. Dit word meestal 
gebruik as ’n aksie van God se kant af. Hy is die een wat toets 
en onderskei tussen wie opreg van hart is, en wie nie.

In die Qal-vorm word dit meestal vertaal met ‘ondersoek’; 
‘goedkeur’; ‘om te probeer’; ‘om te suiwer’; en ‘om te louter’. 
Voorbeelde hiervan is onder andere in: Jerermiah 6:27; 9:6; 
11:20; 12:30; 17:10: 20:12; Sagaria 13:9; Malahagi 3:10; 3:15; 
Psalm 7:10; 11:4; 11:5; 17:3; 26:2; 66:10; 81:8; 95:9; 139:23;  
Job 7:18; 12:11; 23:10; 34:3; Spreuke 17:3; en 1 Kronieke 29:17.

In die Nifal-vorm word dit gewoonlik vertaal met ‘getoets’; 
‘beproef’; ‘om ondersoek te word’. Voorbeelde hiervan is, 
onder andere, in: Genenis 42: 15 en 16; en Job 34:36.

(biyn) בין
Die werkwoord בין (biyn) word in die meeste gevalle in die 
Afrikaanse vertalings vertaal met verstaan/ begrip hê, maar 
kan ook vertaal word met onderskei. Dit is in die meeste 
gevalle ’n aksie van die mens se kant af. Die mens begryp, 
verstaan en onderskei wat reg en wat verkeerd is.

In die Qal-vorm word dit gewoonlik vertaal met ‘opmerk’; 
‘verstaan’; ‘gewaar’; ’om op te let’; ‘om te bemerk’; ‘om in ag 
te neem’; ‘om kennis te neem’; ‘om te besef’; ‘om te onderskei’. 
Voorbeelde hiervan is onder andere in: Deuternomium 32:7; 
23:29; 1 Samuel 3:8; 2 Samuel 12:19; Jesaja 6:9 en 10; 32:4; 
43:10; 44:18; Jeremia 9:11; Hosea 4:14; 14:10; Psalm 52; 19:13; 
28:5; 49:21; 50:22; 58:10(9); 73:17; 82:5; 92:7; 94:7 en 8; 139:2; 
Job 6:30; 9:11: 13:1; 14:21; 15:9; 18:2; 23:5; 23:8; 32:9; 34:16; 
36:29; 38:20; 42:3; Spreuke 2:5; 7:7; 14:15; 19:25; 20:24: 21:29; 
23:1; 24:12; 28:5; 29:7; 29:19; Daniel 9:2,22 en 23;10:1; 11:30 en 
37; 12:8 en 10; Esra 8:15; Nehemia 8:8; 13:7; 2 Kronieke 11:23.

Die Nifal-vorm word meestal vertaal met ‘wys wees’; ‘om 
te kan onderskei’. Voorbeelde daarvan is, onder andere, in 
Jesaja 10:13. Die Nifal partisipium word veral gebruik om 
iemand te beskryf wat wys is, iemand wat insig het of iemand 
wat kan onderskei. Dit word ook baie keer parallel gebruik 
met חכם.Voorbeelde hiervan is onder andere: Genesis 41:33 
en 39; Deuternomium 1:13; 4:6; 1 Samuel 16:18; 1 Konings 

6.Die woord: יָדַ֖ע word meestal gebruik vir kennis en בין word eerder gebruik in terme 
van begrip, insig, verstaan of om te kan onderskei. Von Rad (1972:89) bespreek die 
begrip van ‘om te weet’ in die antieke tye in sy kommentaar op die sondeval soos 
volg: ‘So far as knowledge of good and evil is concerned, one must remember that 
the Hebrew word ydʻ (“to know”) never signifies purely intellectual knowing, but 
in a much wider sense an “experiencing”, a “becoming acquainted with”, even an 
“ability”. To know in the ancient world is always to be able as well (Wellhausen). 
“Knowledge of good” should not immediately suggest a capacity for distinction 
within the moral sphere in a narrower sense; it certainly does not indicate the 
knowledge of absolute moral standards … “good and evil” should be understood 
more as what is “beneficial” and “salutary” on the one hand and “detrimental”, 
“damaging” on the other.’

3:12; Jesaja 3:3; 5:21; 29:14; Jeremia 4:22; Hosea 14:10; 
Spreuke 1:5; 10:13; 14:6 en 33; 15:14; 16:21; 17:28; 18:15; 
19:25; Prediker 9:11.

Die Polel-vorm (Deut 32:10) word vertaal met ‘beskut’; 
’versorg’; of ‘bewaak’.

Die Hifil-vorm word vertaal met ‘ag gee’; ‘verstaan’; ‘begryp’; 
‘om te onderskei’. Voorbeelde hiervan is, onder andere, in: 
1 Konings 3:9 en 11; Jesaja 29:16; 40:21; 56:11; 57:1; Miga 4:12; 
Psalm 32:9; 33:15; Job 28:23; Spreuke 1:2 en 6; 8:5 en 9; 14:8; 
17:10 en 24; 28:2, 7 en 11; Daniel 1:4 en 17; 8:5, 17, 23 en 27; 
9:23; 10:11, 12 en 14; Nehemia 8:2, 3 en 12; 10:29; 1 Kronieke 
15:22; 25:7; 27:32; 28:9; 2 Kronieke. 34:12. Die Hifil-vorm word 
ook vertaal met: ‘om te verduidelik’; ‘om verstaanbaar te 
maak’; ‘om te onderrig’ en voorbeelde daarvan vind ons in: 
Jesaja 28:9 en 19; 40:14; Psalm 119:27, 34, 73, 125, 130, 144 en 
169; Job 6:24; 32:8; Daniel 8:16; 11:33; Esra 8:16; Nehemia 8:7 
en 9; 1 Kronieke 25:8; 2 Kronieke 26:5; 35:3.

Die Hitpolel-vorm word vertaal met: ‘ag gee’; ‘verstaan’; ‘om 
aandag te gee’; ‘om te verstaan’; ‘om te bekyk’; ‘om insig te 
hê’. Voorbeelde daarvan is, onder andere, in: 1 Konings 3:21; 
Jesaja 1:3; 14:16; 43:18; 52:15; Jeremia 2:10; 9:16; 23:20; 30:24; 
Psalm 37:10; 107:43; 119:95, 100 en 104; Job 11:11; 23:15; 26:14; 
30:20; 31:1; 32:12; 37:14; 38:18.

Resultate van die teksondersoek
Uit bostaande bespreking van die woorde בחן en בין het dit 
duidelik geword dat slegs die woord בין hom daartoe leen om 
met ‘onderskeid’ (dit waarop dit werklik aankom) vertaal te 
kan word. Die vorm waarin dit die meeste so vertaal word, is 
die Nifal partisipium en ook sekere Hifil-vorme. Ek sal dus in 
die verdere bespreking veral op die tekste fokus waarin die 
woord in hierdie vorm voorkom of waar dit in ander vorme, 
binne die konteks, wel met die begrip vertaal kan word. 
Ek gaan die tekste, met ’n eie vertaling, lys waarna ek dit 
kortliks sal bespreek.

ע ידַָ֖

Bron: Aangepas van die oorspronklike skets deur Coghlan, D. & Brannick, T., 2001, Doing 
action research in your own organization, Sage Publications, London & Washington DC 

FIGUUR 1: Die proses van kritiese denke.

Tekste in die Ou Testament waarin 
die woord בין (biyn) voorkom met 
die vertalingsmoontlikheid van 
‘onderskeid’
Nifal partisipium7

הוּ  ם וִישִׁיתֵ֖ ישׁ נבָ֣וֹן וְחָכָ֑ ה אִ֖ ֹ֔ א פַרְע וְעַתָּה֙ ירֵֶ֣
יםִ׃ רֶץ מִצְרָֽ עַל־אֶ֥

Genesis 41:33: En nou, laat 
Farao kyk/oplet na ’n man wat 
skerpsinnig is en ’n wyse en hom 
aanstel oor die land van Egipte.

ים  יעַ אֱלֹהִ֛ י הוֹדִ֧ ף אַחֲרֵ֙ אמֶר פַּרְעהֹ֙ אֶל־יוֹסֵ֔ ֹ֤ וַיּ
ם כָּמֽוֹךָ׃ את אֵין־נבָ֥וֹן וְחָכָ֖ ֹ֑ אוֹתְךָ֖ אֶת־כָּל־ז

Genesis 41:39: En Farao sê vir 
Josef: Aangesien God jou al 
die dinge laat weet het, is daar 
niemand so skerpsinnig en wys 
soos jy nie.

ים  ים וּנבְנִֹ֛ים וִידֻעִ֖ ים חֲכָמִ֧ כֶם אֲנשִָׁ֙ הב֣וּ לָ֠
ם בְּרָאשֵׁיכֶםֽ׃  ם וַאֲשִׂימֵ֖ לְשִׁבְטֵיכֶ֑

Deuteronomium 1:13: Bring tog 
wyse, skerpsinnige en ervare 
manne aan volgens julle stamme, 
dat ek hulle kan aanstel as julle 
hoofde.

וא חָכְמַתְכֶם֙  י הִ֤ וּשְׁמַרְתֶּם֮ וַעֲשִׂיתֶם֒ כִּ֣
ת  ר ישְִׁמְע֗וּן אֵ֚ ים אֲשֶׁ֣ י הָעַמִּ֑ ם לְעֵינֵ֖ ינתְַכֶ֔ וּבִ֣

ם  ק עַם־חָכָ֣ לֶּה וְאָמְר֗וּ רַ֚ ים הָאֵ֔ כָּל־הַחֻקִּ֣
וְנבָ֔וֹן הַגּ֥וֹי הַגָּד֖וֹל הַזֶּהֽ׃

Deuteronomium 4:6: Bewaar 
dit dan en doen dit; want 
dit is julle wysheid en julle 
onderskeidingsvermoë (insig) 
in die oë van die nasies wat al 
hierdie insettinge sal hoor en sal 
sê: Waarlik, wys en skerpsinnig is 
hierdie groot nasie. 

ן  יתִי בֵּ֣ ה רָאִ֜ אמֶר הִנֵּ֙ ֹ֗ ים וַיּ ד מֵהַנּעְָרִ֜ וַיּעַַן֩ אֶחָ֙
ישׁ  ילִ וְאִ֧ גֵּן וְגִבּ֙וֹר חַ֜ עַ נַ֠ ית הַלַּחְמִי֒ ידֵֹ֣ לְישִַׁי֮ בֵּ֣
ה עִמּֽוֹ׃ אַר וַיהוָ֖ ֹ֑ ישׁ תּ ר וְאִ֣ ה וּנבְ֥וֹן דָּבָ֖ מִלְחָמָ֛

1 Samuel 16:18: En een van die 
jongmanne antwoord en sê: 
Kyk, ek het ’n seun van Isai, die 
Betlehemiet, gesien wat kennis 
het om (snare) te speel, en hy is ’n 
dapper held en ’n man van oorlog 
(krygsman), en hy het insig van 
woorde (onderskei) en is ’n man 
van vorm (mooi gebou), en die 
HERE is met hom. 

ב  תִּי לְךָ֗ לֵ֚ יךָ הִנֵּ֣ה׀ נתַָ֣ יתִי כִּדְבָרֶ֑ הִנֵּה֥ עָשִׂ֖
יךָ  ר כָּמוֹ֙ךָ֙ לֹא־הָיָה֣ לְפָנֶ֔ ם וְנבָ֔וֹן אֲשֶׁ֤ חָכָ֣

יךָ לֹא־יקָ֥וּם כָּמֽוֹךָ׃ וְאַחֲרֶ֖

1 Konings 3:12: Kyk, ek doen 
dan volgens jou woord. Kyk, Ek 
gee jou ’n hart van wysheid en 
onderskeiding, sodat (daar) nie 
iemand soos jy vóór jou was nie, 
en (ook) na jou nie iemand soos jy 
sal verrys nie.

ץ וַחֲכַ֥ם  ים וּנשְׂ֣וּא פָנִ֑ים וְיוֹעֵ֛ שַׂר־חֲמִשִּׁ֖
ים וּנבְ֥וֹן לָחַֽשׁ׃  חֲרָשִׁ֖

Jesaja 3:3: ... die hoof oor vyftig en 
die aansienlike en die raadgewer 
en die wyse (knap) vakman en die 
skerpsinnige besweerder.

ם נבְנִֹיֽם׃ ם וְנֶגֶ֥ד פְּניֵהֶ֖ ים בְּעֵיֽניֵהֶ֑ ה֖וֹי חֲכָמִ֣ Jesaja 5: 21: Wee hulle, wat in 
hulle eie oë wys is en voor hulle 
self skerpsinnig is. 

ף לְהַפְלִ֥יא אֶת־הָעָֽם־הַזֶּ֖ה  ן הִננְִי֥ יוֹסִ֛ לָכֵ֗
יו וּבִינַת֥  ת חֲכָמָ֔ לֶא וְאָבְֽדָה֙ חָכְמַ֣ הַפְלֵ֣א וָפֶ֑

יו תִּסְתַּתָּֽר׃ ס נבְנָֹ֖

Jesaja 29:14: Daarom sal Ek weer 
wonderlik handel met hierdie 
volk, om wonderlik te handel en 
’n wonder, en die wysheid van 
hulle wyses sal vergaan, en die 
onderskeidingsvermoë van hulle 
skerpsinniges sal wegkruip. 

7.In baie gevalle dui die Nifal-partisipium op die kwaliteit van ŉ persoon wat in 
Engels met ‘discerning’ vertaal kan word. Die woord ‘onderskeidende’ sou ŉ direkte 
vertaling kon wees, maar dit is nie moontlik om dit so te vertaal nie. Daarom is 
‘skerpsinnige’ deurgaans in hierdie vertaling gebruik om ‘discerning’ weer te gee.

עוּ בָּנִ֤ים סְכָלִים֙  י אוֹתִי֙ לֹ֣א ידָָ֔ יל עַמִּ֗ י׀ אֱוִ֣ כִּ֣
ע  מָּה֙ לְהָרַ֔ ים הֵ֙ מָּה חֲכָמִ֥ מָּה וְלֹ֥א נבְוֹנִ֖ים הֵ֑ הֵ֔

יב לֹ֥א ידָָֽעוּ׃ וּלְהֵיטִ֖

Jeremia 4:22: Want my volk is 
dwaas; My ken hulle nie; dwase 
kinders is hulle, en hulle is nie 
skerpsinnig (onderskeidend) nie; 
slim is hulle om kwaad te doen, 
maar om goed te doen, weet 
hulle nie.

ים  ם כִּיֽ־ישְָׁרִ֞ לֶּה נבָ֖וֹן וְיֵדָֽעֵ֑ י חָכָם֙ וְיָבֵ֣ןֽ אֵ֔ מִ֤
ים  ם וּפשְֹׁעִ֖ ה וְצַדִּקִים֙ יֵלְ֣כוּ בָ֔ י יהְוָ֗ דַּרְכֵ֣

שְׁלוּ בָםֽ׃ יכִָּ֥

Hosea 14:10 (9): Wie wys is, laat 
hom hierdie dinge onderskei. 
Wie skerpsinnig, laat hom dit 
erken! Want reg is die weë van 
die HERE; en die regverdiges sal 
daarop stap, maar die oortreders 
struikel daarop. 

נבָ֗וֹן תַּחְבֻּל֥וֹת  קַח וְ֜ כָם וְי֣וֹסֶף לֶ֑ ע חָ֭ ישְִׁמַ֣
יקְִנֶהֽ׃

Spreuke 1:5: Laat die wyse 
luister, dan sal hy geleerdheid 
vermeerder, en die skerpsinnige 
sal verstandige leiding verkry. 

בֶט לְגֵ֣ו  שֵׁ֗ ה וְ֜ א חָכְמָ֑ בוֹן תִּמָּצֵ֣ י נָ֭ בְּשִׂפְתֵ֣
חֲסַר־לֵבֽ׃

Spreuke 10:13: Op die lippe van 
die verstandige word wysheid 
gevind, maar die roede is vir die 
rug van die verstandelose.

ל׃  עַת לְנבָ֣וֹן נקָָֽ יןִ וְדַ֖ ה וָאָ֑ בִּקֶּשׁ־לֵ֣ץ חָכְמָ֣ Spreuke 14:6: Die spotter soek 
wysheid, en dit is nie daar nie; 
maar kennis kom maklik vir die 
skerpsinnige. 

ים  סִילִ֗ רֶב כְּ֜ ה וּבְקֶ֥ בוֹן תָּנ֣וּחַ חָכְמָ֑ בְּלֵ֣ב נָ֭
תִּוָּדֵֽעַ׃

Spreuke 14:33: In die hart van die 
skerpsinnige rus wysheid, maar 
dit wat in die midde van dwase 
is, word ook bekend. 

ים  סִילִ֗ י[ כְ֜ עַת )וּפְניֵ( ]וּפִ֥ בוֹן יבְַקֶּשׁ־דָּ֑ לֵ֣ב נָ֭
ה אִוֶּלֶֽת׃  ירְִעֶ֥

Spreuke 15:14: ’n Verstandige 
mens is op soek na kennis; 
’n dwaas voed homself met 
dwaasheid. 

יף  יםִ יסִֹ֥ פָתַ֗ תֶק שְׂ֜ א נבָ֑וֹן וּמֶ֥ ב יקִָּרֵ֣ לַחֲכַם־לֵ֭
לֶקַֽח׃ 

Spreuke 16:21: ’n Wyse van hart 
word skerpsinnig genoem, en 
soetheid van lippe vermeerder 
die geleerdheid. 

יו  ם שְׂפָתָ֣ ב אטֵֹ֖ ם יחֵָשֵׁ֑ חֲרִישׁ חָכָ֣ יל מַ֭ גַּ֤ם אֱוִ֣
נבָֽוֹן׃ 

Spreuke 17:28: Selfs ’n dwaas 
sal as hy stilbly, vir wys gereken 
word; as hy sy lippe toehou, vir 
skerpsinnig.

ים תְּבַקֶּשׁ־ כָמִ֗ זןֶ חֲ֜ ֹ֥ עַת וְא בוֹן יקְִנהֶ־דָּ֑ לֵ֣ב נָ֭
דָּעַֽת׃

Spreuke 18:15: Die hart van die 
skerpsinnige verwerf kennis, 
en die oor van die wyse soek 
kennis. 

ין  נבָ֗וֹן יבִָ֥ יחַ לְ֜ ם וְהוֹכִ֥ תִי יעְַרִ֑ כֶּה וּפֶ֣ לֵ֣ץ תַּ֭
דָּעַֽת

Spreuke 19:25: Slaan jy die 
spotter, dan word die eenvoudige 
skrander; maar bestraf jy die 
skerpsinnige, dan sal hy kennis 
onderskei.

י לֹא֩ לַקַּלִּי֙ם  מֶשׁ כִּ֣ ה תַֽחַת־הַשֶּׁ֗ ֹ֣ בְתִּי וְרָא שַׁ֜
גַם לֹ֣א  ה וְ֠ ים הַמִּלְחָמָ֗ הַמֵּר֜וֹץ וְלֹ֧א לַגִּבּוֹרִ֣

שֶׁר וְגַ֛ם לֹ֥א  ֹ֔ ם לֹ֤א לַנּבְנֹיִם֙ ע ים לֶחֶ֙ם֙ וְגַ֙ לַחֲכָמִ֥
ה אֶת־כֻּלָּםֽ׃  גַע יקְִרֶ֥ ת וָפֶ֖ ן כִּי־עֵ֥ ים חֵ֑ לַיּדְֹעִ֖

Prediker 9:11: Weer eens het 
ek onder die son gesien dat die 
wedloop nie vir die vinniges 
is nie en die oorlog nie vir die 
sterkes nie; en ook is daar nie 
kos vir die wyses nie en ook nie 
rykdom vir die skerpsinniges en 
ook nie guns vir die verstandiges 
nie; want tyd en gebeurtenis tref 
hulle almal. 

Hifil-vorme van בין wat in die konteks 
van ‘onderskei’ verstaan kan word

ט אֶתֽ־עַמְּךָ֔  ֹ֣ עַ֙ לִשְׁפּ וְנתַָתָּ֙ לְעַבְדְּךָ֜ לֵ֤ב שׁמֵֹ֙
ט  ֹ֔ י יוּכַל֙ לִשְׁפּ י מִ֤ ע כִּ֣ ין בֵּיֽן־ט֣וֹב לְרָ֑ לְהָבִ֖

ד הַזֶּהֽ׃ אֶת־עַמְּךָ֥ הַכָּבֵ֖

1 Konings 3:9: Gee dus aan u 
kneg ’n opmerksame hart om (te 
rig) reg te spreek oor u volk, om te 
onderskei tussen goed en kwaad, 
want wie is in staat om hierdie 
groot volk van U te regeer?

לְתָּ אֶת־ יו יעַַן֩ אֲשֶׁ֙ר שָׁאַ֜ ים אֵלָ֗ ֹ֙אמֶר אֱלֹהִ֜ וַיּ
ים  ים רַבִּ֗ לְתָּ לְּךָ֜ ימִָ֣ ה וְלֹֽא־שָׁאַ֙ ר הַזֶּ֗ הַדָּבָ֣
לְתָּ נֶ֣פֶשׁ  שֶׁר וְלֹ֥א שָׁאַ֖ ֹ֔ לְתָּ לְּךָ֙ ע וְלֹֽא־שָׁאַ֤
עַ מִשְׁפָּטֽ ֹ֥ ין לִשְׁמ לְתָּ לְּךָ֛ הָבִ֖ יךָ וְשָׁאַ֧ איֹבְֶ֑

1 Konings 3:11: En God het vir 
hom gesê: Omdat wat jy gevra 
het, hierdie ding is en jy nie vir 
jou ’n lang lewe gevra het nie, 
en ook nie vir jou rykdom gevra 
het, en ook nie die lewe van jou 
vyande gevra het nie, maar vir jou 
onderskeidingsvermoë gevra het 
om regsake aan te hoor ...

ינוּ  ה וְלֹ֥א הֵבִ֖ מָּה לֹ֤א יָדְֽעוּ֙ מַחְשְׁב֣וֹת יהְוָ֔ וְהֵ֗
ֹֽרְנהָ׃  יר גּ ם כֶּעָמִ֥ י קִבְּצָ֖ עֲצָת֑וֹ כִּ֥

Miga 4:12: Maar hulle ken nie die 
gedagtes van die HERE nie en 
hulle begryp nie sy besluit nie, dat 
Hy hulle versamel het soos gerwe 
op die dorsvloer. 

ין בְּמֶתֶֽג־ בִ֥ ין הָ֫ אַל־תִּֽהְי֤וּ׀ כְּס֥וּס כְּפֶרֶד֮ אֵ֤
ב אֵלֶיֽךָ ֹ֣ ל קְר סֶן עֶדְי֣וֹ לִבְל֑וֹם בַּ֜֗ וָרֶ֣

Psalm 32:9: Wees nie soos 
‘n perd, soos ’n muil sonder 
onderskeidingsvermoë nie, wat ’n 
mens met toom en teuel moet tem 
as sy tuig, anders kom hy nie naby 
jou nie

ין אֶל־כָּל־מַעֲשֵׂיהֶםֽ׃  מֵּבִ֗ ם הַ֜ ר יַחַ֣ד לִבָּ֑ הַיּצֵֹ֣ Psalm 33:15: Hy wat elkeen van 
hulle harte gevorm het, wat al hul 
werke onderskei ...

ע אֶת־מְקוֹמָהּֽ ה֗וּא ידַָ֥ הּ וְ֜ ין דַּרְכָּ֑ לֹהִים הֵבִ֣ אֱ֭ Job 28:23: (Net) God verstaan 
die weg daarheen, en Hy ken die 
woonplek daarvan. 

י בִינָהֽ׃ ין אִמְרֵ֥ הָבִ֗ ר לְ֜ ה וּמוּסָ֑ עַת חָכְמָ֣ לָדַ֣ Spreuke 1:2: ... om wysheid en 
vermaning te ken, om woorde van 
insig te onderskei.

ים וְחִידתָֹֽם׃ כָמִ֗ י חֲ֜ ה דִּבְרֵ֥ שָׁל וּמְלִיצָ֑ ין מָ֭ לְהָבִ֣ Spreuke 1:6: ... om ’n spreuk en 
beeldspraak te begryp, die woorde 
van die wyses en hulle raaisels.

ינוּ לֵבֽ׃ ים הָבִ֥ ה וּ֜כְסִילִ֗ ינוּ פְתָאיִם֣ עָרְמָ֑ הָבִ֣ Spreuke 8:5: Begryp tog 
skranderheid, eenvoudiges, en 
dwases, begryp tog die innerlike. 

צְאֵי דָֽעַת׃ ֹ֣ ים לְמ ֽישָׁרִ֗ ין וִ֜ כחִֹים לַמֵּבִ֑ כֻּלָּ֣ם נְ֭ Spreuke 8:9: ... hulle is almal reg 
vir die skerpsinnige en reguit vir 
die wat kennis gevind het. 

ים  לֶת כְּסִילִ֣ ין דַּרְכּ֑וֹ וְאִוֶּ֖ רוּם הָבִ֣ ת עָ֭ חָכְמַ֣
מִרְמָהֽ׃

Spreuke 14:8: Die wysheid van 
die skrandere is om sy weg te 
onderskei, maar die dwaasheid 
van die dwase is vals. 

יל מֵאָהֽ׃ ין מֵהַכּ֖וֹת כְּסִ֣ ה בְמֵבִ֑ חַת גְּעָרָ֣ תֵּ֣ Spreuke 17:10: ’n Berisping gaan 
by ’n skerpsinnige eerder in as om 
’n dwaas honderd maal te slaan.

יל בִּקְצֵה־ סִ֗ ה וְעֵינֵי֥ כְ֜ ין חָכְמָ֑ אֶת־פְּנֵ֣י מֵבִ֣
אָרֶֽץ

Spreuke 17:24: Die skerpsinnige 
hou wysheid voor oë, maar die oë 
van die dwaas is by die end van 
die aarde.

עַ  דֵ֗ ֹ֜ ין י ם מֵבִ֥ יהָ וּבְאָדָ֥ ים שָׂרֶ֑ רֶץ רַבִּ֣ שַֽׁע אֶ֭ בְּפֶ֣
יךְ׃ ן יאֲַרִֽ כֵּ֣

Spreuke 28:2: Met die oortreding 
van ’n land word sy regeerders 
baie, maar ’n mens van insig en 
kennis verleng die reg.

ים יכְַלִ֥ים  ין וְרעֶֹה ז֜וֹֽלְלִ֗ ן מֵבִ֑ ר תּ֭וֹרָה בֵּ֣ נוֹצֵ֣
אָבִיֽו׃

Spreuke 28:7: Wie die wet bewaar, 
is ’n skerpsinnige seun; maar 
hy wat met deugniete omgaan, 
verneder sy vader.

נּוּ׃ ין יחְַקְרֶֽ ל מֵבִ֣ יר וְדַ֖ ישׁ עָשִׁ֑ עֵיניָו אִ֣ ם בְּ֭ חָכָ֣ Spreuke 28:11: Wys in sy eie oë is 
’n ryk man maar ’n arm een wat 
skerpsinnig is, ondersoek hom. 

ים  ם הָאֱֽלֹהִ֛ ן לָהֶ֧ ם נתַָ֙ לֶּה֙ אַרְבַּעְתָּ֔ ים הָאֵ֙ וְהַילְָדִ֤
ין  ה וְדָניִֵּא֣ל הֵבִ֔ פֶר וְחָכְמָ֑ ל בְּכָל־סֵ֣ ע וְהַשְׂכֵּ֖ מַדָּ֥

בְּכָל־חָז֖וֹן וַחֲלֹמֽוֹת׃ 

Daniël 1:17: En vir hierdie 
vier kinders het God kennis en 
vermoëns gegee in allerhande 
geskrifte en wysheid, maar Daniël 
het insig gehad in allerhande 
visioene en drome. 

א  ין וְהִנֵּ֤ה צְפִיר־הָעִֽזּיִם֙ בָּ֤ וַאֲנִ֣י׀ הָיִי֣תִי מֵבִ֗
עַ  ין נוֹגֵ֖ רֶץ וְאֵ֥ מִן־הַמַּֽעֲרָב֙ עַל־פְּנֵ֣י כָל־הָאָ֔

ין עֵינָיֽו׃ רֶן חָז֖וּת בֵּ֥ יר קֶ֥ צָּפִ֔ רֶץ וְהַ֙ בָּאָ֑

Daniël 8:5: Terwyl ek daarop ag 
gee, kyk, ’n bokram wat kom uit 
die weste oor die oppervlakte van 
die hele aarde, en wat nie raak aan 
die grond nie; en die bok het ’n 
opvallende horing tussen sy oë. 

ה עַל־ תִּי וָאֶפְּלָ֖ י וּבְבאֹ֣וֹ נבְִעַ֔ צֶל עָמְדִ֔ וַיּבָאֹ֙ אֵ֣
ץ  י לְעֶת־קֵ֥ ם כִּ֖ ן בֶּן־אָדָ֔ אמֶר אֵלַי֙ הָבֵ֣ ֹ֤ י וַיּ פָּנָ֑

הֶחָזוֹֽן׃

Daniël 8:17: Toe kom hy tot naby 
my staanplek; en toe hy kom, 
was ek verskrik en het ek op my 
gesig geval. En hy het vir my 
gesê: Let op (begryp/onderskei), 
mensekind, want die visioen is vir 
die eindtyd.

ד  ֹ֛ ים יעֲַמ ם הַפּשְֹׁעִ֑ ם כְּהָתֵ֖ וּֽבְאַחֲרִית֙ מַלְכוּתָ֔
ין חִידֽוֹת׃ לֶךְ עַז־פָּנִ֖ים וּמֵבִ֥ מֶ֥

Daniël 8:23: Maar aan die 
einde van hulle regering, as die 
goddelose die maat voltooi het, sal 
(daar) ’n koning staan met ’n sterk 
gesig en met insig in raaisels. 

ים וָאָק֕וּם  אל נהְִיֵי֤תִי וְנֶחֱֽלֵי֙תִי֙ ימִָ֔ ֵ֗ וַאֲנִ֣י דָניִּ
ם עַל־ לֶךְ וָאֶשְׁתּוֹמֵ֥ ה אֶת־מְלֶ֣אכֶת הַמֶּ֑ וָאֶעֱֽשֶׂ֖

ין מֵבִיֽן׃ פ ה וְאֵ֥ הַמַּרְאֶ֖

Daniël 8:27: En ek, Daniël, was 
dae lank gedaan; daarna het ek 
opgestaan en die werk van die 
koning gedoen; en ek was verstom 
oor die visioen, maar niemand het 
dit opgemerk nie. 

אתִי  ר וַאֲניִ֙ בָּ֣ א דָבָ֗ יךָ יצָָ֣ בִּתְחִלַּת֙ תַּחֲנוּנֶ֜
ן  ר וְהָבֵ֖ תָּה וּבִין֙ בַּדָּבָ֔ י חֲמוּד֖וֹת אָ֑ יד כִּ֥ לְהַגִּ֔

בַּמַּרְאֶהֽ׃

Daniël 9:23: Aan die begin van jou 
smekinge het ’n woord uitgegaan, 
en ek het gekom om dit te vertel, 
want jy is geliefd; gee dan ag 
(let) op die woord en begryp 
(onderskei) die visioen. 

רֶב  ים וְנכְִשְׁל֞וּ בְּחֶ֧ ינוּ לָרַֽבִּ֑ ם יבִָ֖ ילֵי עָ֔ וּמַשְׂכִּ֣
י וּבְבִזָּ֖ה ימִָיֽם ה בִּשְׁבִ֥ וּבְלֶהָבָ֛

Daniël 11:33: En die skranderes 
van die volk sal baie tot insig bring 
(laat onderskei); maar hulle sal 
struikel deur swaard en vlam, deur 
gevangenskap en plundering, dae 
lank.

ה לִפְנֵ֤י הַקָּהָל֙  כּהֵֹן אֶתֽ־הַתּוֹרָ֞ א הַ֠ יא עֶזרְָ֣ וַיּבִָ֣
עַ בְּי֥וֹם  ֹ֑ ין לִשְׁמ ל מֵבִ֣ ֹ֖ ה וְכ ישׁ וְעַד־אִשָּׁ֔ מֵאִ֣

בִיעִיֽ׃  דֶשׁ הַשְּׁ ֹ֥ ד לַח אֶחָ֖
ר׀ לִפְנֵ֣י  י הָרְח֜וֹב אֲשֶׁ֣  וַיּקְִרָא־בוֹ֩ לִפְנֵ֙

ית הַיּ֔וֹם נֶגֶ֛ד  יםִ מִן־הָאוֹר֙ עַד־מַחֲצִ֣ עַר־הַמַּ֗ שַֽׁ
ם  ים וְהַמְּבִינִ֑ים וְאָזנְֵי֥ כָל־הָעָ֖ ים וְהַנּשִָׁ֖ הָאֲנשִָׁ֥

ה פֶר הַתּוֹרָֽ אֶל־סֵ֥

Nehemia 8:2−3 (8:3): En Esra, 
die priester, het die wet gebring 
voor die vergadering van manne 
sowel as vroue, en almal wat 
skerpsinnig is om te luister, op 
die eerste dag van die sewende 
maand.
(8:4) En hy het daaruit gelees voor 
die plein wat voor die Waterpoort 
was, vandat dit lig geword het tot 
die middel van die dag, voor die 
mans en die vroue en die wat kon 
verstaan (begryp/onderskei); en 
die ore van die hele volk was op 
die wetboek (gerig).

ל וְלִשְׁתּוֹת֙ וּלְשַׁלַּ֣ח  ֹ֤ ם לֶאֱכ וַיּלְֵכ֙וּ כָל־הָעָ֜
ינוּ֙  י הֵבִ֙ ה כִּ֤ ה גְדוֹלָ֑ מָנ֔וֹת וְלַעֲשׂ֖וֹת שִׂמְחָ֣

יעוּ לָהֶםֽ׃ ס ר הוֹדִ֖ ים אֲשֶׁ֥ בַּדְּבָרִ֔

Nehemia 8:12: En die hele volk 
het gegaan om te eet en te drink 
en dele daarvan te stuur en groot 
vreugde te bewerk; want hulle het 
ag gegee op die woorde wat aan 
hulle bekend gemaak is.

ר  ין וְסוֹפֵ֖ ץ אִישׁ־מֵבִ֥ ן דּוֹד־דָּוִיד֙ יוֹעֵ֔ וִיֽהוֹנתָָ֤
י עִם־בְּנֵי֥ הַמֶּלֶֽךְ׃  ל בֶּן־חַכְמוֹנִ֖ ה֑וּא וִיֽחִיאֵ֥

1 Kronieke 27:32: En Jónatan, 
die oom van Dawid, was ’n 
raadgewer; hy was 'n man van 
insig (met onderskeidingsvermoë) 
en 'n geleerde (skrifgeleerde); hy 
en Jéhiël, die seun van Hagmóni, 
was by die seuns van die koning. 

יךָ  י אָבִ֜ י דַּע֩ אֶת־אֱלֹהֵ֙ ה־בְנִ֡ ֹֽ ה שְׁלֹמ וְאַתָּ֣
י כָל־ ה כִּ֤ הוּ בְּלֵ֤ב שָׁלֵם֙ וּבְנֶ֣פֶשׁ חֲפֵצָ֔ וְעָבְדֵ֗
ה וְכָל־יֵצֶ֥ר מַחֲשָׁב֖וֹת  שׁ יהְוָ֔ לְבָבוֹת֙ דּוֹרֵ֣

נּוּ  ךְ וְאִם־תַּֽעַזבְֶ֖ צֵא לָ֔ נּוּ֙ ימִָּ֣ ין אִםֽ־תִּדְרְשֶׁ֙ מֵבִ֑
יזַנְיִחֲךָ֥ לָעַדֽ׃ 

1 Kronieke 28:9: En jy, my seun 
Salomo, ken tog die God van jou 
vader en dien Hom met ’n volle 
hart en met ’n vreugdevolle siel, 
want die HERE deursoek alle 
harte, en elke bedoeling van 
gedagtes begryp (onderskei) Hy. 
As jy Hom soek (toevlug soek 
by Hom), sal jy Hom vind (Hy 
deur jou gevind word); maar as jy 
Hom verlaat, sal Hy jou vir altyd 
verwerp.

Ander vorme van בין wat in die 
konteks van ‘onderskeid’ verstaan 
kan word

ינוּ לְאַחֲרִיתָֽם׃ את יבִָ֖ ֹ֑ ילוּ ז ל֥וּ חָכְמ֖וּ ישְַׂכִּ֣ Deuteronomium 32:29: Was hulle 
wys, sou hulle dit insien, hulle 
begrip hê van hulle einde.

ין הַוּֽוֹת י לֹא־יבִָ֥ כִּ֗ ה אִם־חִ֜ הֲישֵׁ־בִּלְשׁוֹנִי֥ עַוְלָ֑ Job 6:30: Is daar onreg op my 
tong? Of kan my verhemelte die 
onheile nie onderskei nie?

ינוּ מִשְׁפָּטֽ ים יבִָ֥ מוּ וּ֜זקְֵנִ֗ ים יחְֶכָּ֑ לֹֽא־רַבִּ֥ Job 32:9: Dit is nie die bejaardes 
wat wys is nie, en nie die oues wat 
onderskei wat reg is nie.

שֻׁא֗וֹת סֻכָּתֽוֹ ב תְּ֜ בִין מִפְרְשֵׂי־עָ֑ ף אִם־יָ֭ אַ֣ Job 36:29: Ja, kan iemand die 
uitspreiding van die wolke 
verstaan, die gekraak van sy hut?

ין מִנּֽסְִתָּר֥וֹת נקֵַּנֽיִ׃ שְׁגִיא֥וֹת מִיֽ־יבִָ֑ Psalm 19:12 (19:13): Die dwalinge 
– wie onderskei hulle? Spreek my 
vry van dit wat verborge is.

ה  הוָה וְאֶל־מַעֲשֵׂ֣ ינוּ אֶל־פְּעֻלֹּ֣ת יְ֭ י לֹ֤א יבִָ֡ כִּ֤
ם וְלֹ֣א יבְִנֵםֽ הֶרְסֵ֗ יו יֶ֜ ידָָ֑

Psalm 28:5: ... want hulle let nie 
op (onderskei nie) die dade van 
die Here en op die werk van sy 
hande nie. Daarom sal Hy hulle 
afbreek en nie weer opbou nie.

ל כַּבְּהֵמ֣וֹת נדְִמֽוּ ין נמְִשַׁ֖ יקָר וְלֹ֣א יבִָ֑ ם בִּ֭ אָדָ֣ Psalm 49:20 (49:21): Die mens wat 
in aansien is en nie kan onderskei 
nie, is soos die diere wat vergaan.

מּ֗וֹטוּ  כוּ יִ֜ ינוּ בַּחֲשֵׁכָ֥ה יתְִהַלָּ֑ לֹ֤א יָדְֽע֙וּ׀ וְלֹ֥א יבִָ֗
כָּל־מ֥וֹסְדֵי אָרֶֽץ

Psalm 82:5: Hulle weet nie en hulle 
onderskei nie; hulle dwaal rond in 
duisternis: al die fondamente van 
die aarde wankel.

ין אֶת־זאֹֽת יל לֹא־יבִָ֥ ע וּ֜כְסִ֗ עַר לֹ֣א ידֵָ֑ אִיֽשׁ־בַּ֭ Psalm 92:6 (92:7): ’n Dom mens 
weet nie, en ’n dwaas onderskei 
dit nie.

ים תִּמְצָאֽ׃ עַת אֱלֹהִ֣ ה וְדַ֖ ת יהְוָ֑ בִין ירְִאַ֣ ז תָּ֭ אָ֗ Spreuke 2:5: Dan sal jy die vrees 
van die HERE begryp (onderskei) 
en die kennis van God vind.

ים כָּל־מַעְגּלַ־ ט וּ֜מֵישָׁרִ֗ דֶק וּמִשְׁפָּ֑ בִין צֶ֣ ז תָּ֭ אָ֗
טֽוֹב׃

Spreuke 2:9: ... dan sal jy 
geregtigheid en reg onderskei – 
elke goeie pad.

ין לַאֲשֻׁרֽוֹ עָר֗וּם יבִָ֥ ר וְ֜ ין לְכָל־דָּבָ֑ תִי יאֲַמִ֣ פֶּ֭
 

Spreuke 14:15: Die eenvoudige glo 
elke woord, maar die skrandere let 
op (onderskei) sy voetstappe.

ין דַּרְכּֽוֹ ם מַה־יּבִָ֥ אָדָ֗ בֶר וְ֜ מֵיהְוָ֥ה מִצְעֲדֵי־גָ֑
 

Spreuke 20:24: Die voetstappe 
van ’n man hang van die HERE af: 
hoe sou ’n mens dan sy weg (kan) 
onderskei (bepaal).

ן לִבּ֙וֹת׀  כֵ֤ ֹ֨ לֹא־ת עְנ֫וּ זֶה֥ הֲֽ ר הֵן֘ לֹא־ידַָ֪ כִּיֽ־תאֹמַ֗
ם  יב לְאָדָ֣ ע וְהֵשִׁ֖ פְשְׁךָ ה֣וּא ידֵָ֑ ר נַ֭ ין וְנצֵֹ֣ הֽוּא־יבִָ֗

כְּפָעֳלֽוֹ

Spreuke 24:12: As jy sê: Kyk, ons 
het hierdie nie geweet nie! – sal 
Hy wat die harte toets, dit nie 
opmerk (onderskei) nie? En Hy 
wat waghou oor jou siel, weet Hy 
dit nie om so die mens te vergeld 
na sy werke nie?

ה  הוָ֗ י יְ֜ ט וּמְבַקְשֵׁ֥ ינוּ מִשְׁפָּ֑ ע לֹא־יבִָ֣ אַנשְֵׁי־רָ֭
ֹֽל׃ ינוּ כ יבִָ֥

Spreuke 28:5: Slegte mense 
onderskei die reg nie, maar die wat 
die HERE soek, verstaan alles. 

ין דָּעַֽת  ע לֹא־יבִָ֥ שָׁ֗ ים רָ֜ ין דַּלִּ֑ דִּיק דִּ֣ עַ צַ֭ ידֵֹ֣ Spreuke 29:7: Die regverdige ken 
die reg van die armes, maar die 
goddelose onderskei nie kennis 
nie.

ין מַעֲנֶהֽ ין וְאֵ֣ בִ֗ בֶד כִּיֽ־יָ֜ סֶר עָ֑ דְבָרִים לֹא־יוִָּ֣ בִּ֭ Spreuke 29:19 Met woorde laat ’n 
slaaf hom nie vermaan nie; want 
hy begryp (onderskei) dit wel, 
maar hy reageer nie (daarop) nie.

ד וְעֵינָ֣יו  ה וְאָזנְָי֥ו הַכְבֵּ֖ ם הַזֶּ֔ הַשְׁמֵן֙ לֵב־הָעָ֣
ע וּלְבָב֥וֹ  יו וּבְאָזנְָ֣יו ישְִׁמָ֗ ה בְעֵינָ֜ ע פֶּן־ירְִאֶ֙ הָשַׁ֑

פָא לֽוֹ׃ ב וְרָ֥ ין וָשָׁ֖ יבִָ֛

Jesaja 6:10: Maak hierdie volk se 
hart vet en maak hulle ore swaar 
en verblind hulle oë, sodat hulle 
nie sien met hul oë, hoor met hulle 
ore nie en hul harte nie onderskei/
verstaan8 nie, sodat hulle hul nie 
bekeer en gesond word nie.

ה  ין שְׁמוּעָ֑ י יבִָ֣ ה וְאֶת־מִ֖ ה דֵעָ֔ אֶת־מִי֙ יוֹרֶ֣
דָיֽםִ י מִשָּׁ ב עַתִּיקֵ֖ גְּמוּלֵי֙ מֵחָֽלָ֔

Jesaja 28:9: Vir wie wil hy dan 
kennis leer, en vir wie wil hy die 
openbaring laat onderskei? Vir 
die wat van die melk gespeen, 
die wat weggeneem is van die 
moederborste?

ים  עַת וּלְשׁ֣וֹן עִלְּגִ֔ ין לָדָ֑ ים יבִָ֣ ב נמְִהָרִ֖ וּלְבַ֥
ר צָחֽוֹת׃ ר לְדַבֵּ֥ תְּמַהֵ֖

Jesaja 32:4: En die hart van die 
haastiges sal kennis onderskei 
(om te weet), en die tong van 
die hakkelaars sal gou wees om 
indrukwekkend te praat.

ם  ח מֵרְֽאוֹת֙ עֵיֽניֵהֶ֔ י טַ֤ ינוּ כִּ֣ לֹ֥א ידְָע֖וּ וְלֹ֣א יבִָ֑
יל לִבּתָֹםֽ׃ מֵהַשְׂכִּ֖

Jesaja 44:18: Hulle weet nie en 
hulle onderskei nie, want hulle oë 
is toegesmeer vir sien, hulle harte 
vir skrander wees.

ים  ת נשִָׁ֛ ין וְעַל־חֶמְדַּ֥ י אֲבתָֹיו֙ לֹ֣א יבִָ֔ וְעַל־אֱלֹהֵ֤
ל יתְִגַּדָּלֽ׃ ֹ֖ ין כִּ֥י עַל־כּ וְעַלֽ־כָּל־אֱל֖וֹהַּ לֹ֣א יבִָ֑

Daniël 11:37: En op die gode van 
sy vaders sal hy nie let nie, en op 
die liefling van die vroue en op 
enige god sal hy geen ag slaan nie; 
want hy sal homself bo alles groot 
ag 9.

Bespreking van die tekste
Wat8 onmiddellik9 opval is die feit dat hierdie woord die heel 
meeste gevind word in die wysheidsliteratuur of in tekste met 

8.Span die sintuie in om te verstaan/onderskei, dan lei verstaan/onderskeiding tot 
bekering.

9.Selfverheffing is om nie te onderskei nie.

tipiese taal en kenmerke uit die wysheidsperspektiewe.10 
Nog ’n opvallende teks (1 Kon 3:8–4) is die een 
waar JHWH met Salomo (die Bybelse voorbeeld van 
wysheid) in gesprek is en waar hy dan spesifiek vra vir 
onderskeidingsvermoë (לְהָבִ֖ין) en waar YHWH dan aan 
hom onderskeidingsvermoë sowel as wysheid (םָ֣כָח) gee.

Die teksondersoek wys dat die woord בין meestal in die 
wysheidsliteratuur voorkom. Dit kom ook voor in die 
profeteboeke en dan spesifiek in verwysing na die volk 
se onvermoë om te onderskei. Daaruit is dit duidelik dat 
om die Here te dien ’n kenmerk is van iemand wat kan 
onderskei en wat verstandig is. Job gebruik die woord 
om sy onvermoë om God te begryp uit te druk. Volgens 
Spreuke is die mens wat die Here soek, die een wat kan 
onderskei en verstandig is. Die Psalmis wys daarop dat die 
mens sy of haar eie dwaling moet raaksien (kan onderskei) 
– dwase kan dit nie insien. Die term van nederigheid word 
ook sterk beklemtoon – praal verhoed die mens om te 
onderskei.

In Daniël kom die woord veral voor in die apokaliptiese 
gedeelte, waar dit vertaal kan word met ‘gee ag’; ‘let 
op’; ‘begryp’; ‘insig hê’; en dit hou verband met God 
se openbaring aan Daniël (kyk, onder andere, Dan 
10:11–14). Dit onderskei Daniël van ander in dié opsig 
dat hy insig het in dit wat God wil hê hy moet sien. Sy 
onderskeidingsvermoë om insig te hê in visioene en drome, 
plaas hom in ’n ander kategorie as sy vriende wat kennis 
gehad het van boeke en van die wysheid van hulle tyd. Dit 
koppel die begrip ‘onderskeiding’ in ’n seker sin baie sterk 
aan God se openbaring (ook van Homself).

Die profetiese literatuur gebruik die term om te dui op 
die volk wat dwaas was deur van God weg te dwaal 
en iets op eie stoom te probeer doen. Hy is die enigste 
Here, net Hy is God en Hy is in beheer van lewe, dood 
en gesondheid. Om te onderskei volgens die profetiese 
literatuur, is om volgens God se verbond te leef en getrou 
aan God te wees. Die profetiese literatuur beklemtoon dat 
dit nie ’n geringe saak is nie, maar wel die lewe. Jesaja 
44 is ’n duidelike voorbeeld uit die profetiese literatuur 
met die tema: om die Here te dien is verstandig en dui 
op onderskeidingsvermoë. Hosea vergelyk die volk met ’n 
prostituut omdat hulle wegdwaal van God en nie getrou 
bly aan Hom nie. Dit maak van hulle ’n onverstandige 
volk wat nie kan onderskei nie. Diegene wat nie op die 
Here se waarskuwing ag slaan nie, sal vernietig word. In 
Daniël word die tema van nederigheid weer beklemtoon.

Op grond van die feit dat die wysheidsperspektief so 
sterk voorkom met betrekking tot onderskeid, wil ek 
oorsigtelik stilstaan by die algemene aard en inhoud van 
wysheidsliteratuur.

10.Terminologie soos: ‘regverdig teenoor dwaas’; ‘verskillende weë’; vermanings, 
vergelykings, vergeldingsleer, vrees vir JHWH. Sien onder andere Perdue 
(2008:152–197) vir ŉ bespreking van wysheidperspektiewe in Psalms.

Wysheidsliteratuur11

Die feit dat hierdie woord veral in die wysheidsliteratuur 
of dan wysheidsgenres voorkom, maak tog sin. Wysheid 
is nog altyd gesien as die soeke na dit waarop dit werklik 
aankom, die soeke na sin in die lewe. Perdue (2008:1) sê dat 
wysheidsliteratuur ook binne ’n bepaalde sosiohistoriese 
konteks ontstaan het en daarbinne verstaan moet word.

Die voortdurende soeke na dit waarop dit werklik 
aankom, kan duidelik gesien word in die ontwikkeling 
van die wysheidsliteratuur. Dit is duidelik wanneer daar 
byvoorbeeld gelet word op die optimistiese teologie wat in 
ouer gedeeltes in die boek Spreuke gevind word. Daarin vind 
ons die kousale gedagte dat solank jy goed doen, dit met jou 
goed sal gaan. Dit is teen hierdie bestaande, meganiese idee 
van die lewe, wat latere wysheidsgeskrifte soos Prediker en 
Job polemies gerig is. Hulle beproef albei die gedagte van 
kousaliteit en bewys albei dat wat God en wat wysheid 
aanbetref, daar geen klinkklare antwoorde is nie.

Wysheidsgeskrifte in die Bybel is boeke soos Spreuke, 
Prediker en Job. Loader (1987:103) sê: ‘Die wysheidsleraar 
aanvaar dat God die instandhouer van die skeppingsorde 
is. Daarom is alle wysheid in wese religieus, selfs waar dit 
alledaags en “wêrelds” klink.’

Perdue (2008:6) verwys ook daarna: ‘Wisdom is based on the 
fear of God’. Hierdie vrees vir God word gesien as die begin 
en einde van wysheid. Dit is wat die boek Spreuke ook sê 
wanneer in Spreuke 1:7 gesê word (kyk ook Spr 9:10, 15:33; 
Job 28:28; en Ps 111:10) dat wysheid begin met die dien van 
die Here. Die woord ‘vrees’ kan eerder gesien word as respek 
of agting12, om soos Job te besef dat God onbegryplik groot, 
almagtig en soewerein is. God het sy wysheid gebruik om die 
kosmos en die menslike samelewing te konformeer. Hierdie 
tema is ook die skakel met die Ou Testamentiese verbond 
en die wysheidsliteratuur. Dit hou verder verband met die 
Israelitiese wysheid.

Loader (1987) stel dit soos volg:

Wysheid soos in die Israelitiese geskrifte beskou, word 
gemotiveer deur die skeppingsteologie. Wysheid beteken om in 
te skakel by die orde wat God in die lewe en die skepping geplaas 
het. Wysheid lei tot harmonie en sukses, terwyl dwaasheid 
uitloop op disharmonie en mislukking. (bl. 44)

Ongeag die ooreenkomste het elke boek ’n eie beklemtoning. 
In die boek Prediker handel dit oor die sinneloosheid van 
die lewe, dat alles ’n gejaag na wind is. Die skrywer kom 
tot die gevolgtrekking dat slegs God en ’n verhouding met 
Hom aan die mens sin in die lewe gee. Spreuke bestaan 
uit heelwat losstaande wysheidspreuke, maar sê veral dat 
wysheid sonder God nie kan bestaan nie, dat om sonder God 

11.Die bespreking is baie kortliks en oorsigtelik en is ’n samestelling van inligting 
verkry uit: Anderson (1999); Bartholomew (1999); Clifford (1999 en 2009); Collins 
(1997); Garrett (2008); Estes (2008); Grant (2008); Klingbeil (2008); Loader (1987 
en 1992); Longman (2008); Lucas (2008); Murphy (1992); Perdue (2008); Van Rooy 
(1991) en Weeks (2010).

12.Kyk ook Viljoen en Venter (2013) vir ŉ bespreking van die ‘vrees vir die Here’.

te lewe niks ander as dwaasheid is nie. Die boek Job stel ’n 
worsteling met God voor, dit wys daarop dat die mens en sy 
opinie eintlik niks is nie omdat God almagtig en soewerein 
is. Tog wanneer mense hulle na God wend vir hulp en met 
God in gesprek tree, vind hulle juis rus in die wete dat God 
in beheer is (Geyser-Fouché 2009:14). Wanneer die geskrifte 
beskou word, is daar duidelike temas wat deur al die geskrifte 
aangeraak word. Dit behels temas soos die mens se omgang 
en houding teenoor besittings (rykdom teenoor armoede); 
die verhoudings tussen mense (hetsy met hul medemens, 
medegelowige, eggenoot, kinders of God); die lewenswandel 
van die mens. Dit behels mense se siening van hulleself, die 
opregte wandel voor God, asook die gevolg van die mens 
se lewenswandel. In hierdie verband is dit veral interessant 
om op te merk dat al die geskrifte ’n lewe van nederigheid 
voorskryf, maar dat dit nie selfvernedering is nie. Ben Sira 
sê byvoorbeeld:

Moenie jouself hoër ag as jou volk nie, onthou sy woede sal nie 
ophou nie. Meer en meer moet jy trots verminder want die einde 
van die mens, is ’n wurm. (7:16–17, [outeur se eie vertaling])

In die wysheidliteratuur is dit duidelik dat God almagtig 
en in beheer is, dat die mens niks het om op te roem nie. 
Nederigheid is die naaste wat ’n mens aan wysheid kan kom, 
sodra jy weet dat jy nie weet nie, is jy wyser as wanneer jy 
dink jy weet.

Gevolgtrekking
Uit die Ou Testament is dit duidelik dat om te kan onderskei 
oor dit waarop dit werklik aankom, slegs moontlik is vanuit 
’n verhouding met die lewende Here. ’n Verhouding met 
die Skepper, Onderhouer, Verlosser, Trooster en Vader is 
al wat belangrik is. Om die Here te soek (בקש of דרש), dit 
is verstandig, dit is om te kan onderskei. Prediker sê dat 
’n lewe sonder God ’n lewe sonder sin is en Job ontdek 
dat daar rus is in die wete dat God in beheer is. Volgens 
Spreuke begin wysheid met die dien van die Here. Hierdie 
gedagtes vorm die fondament van wysheid. Dit bepaal 
hoe die mens dink. Dit gee aan mense sin maar ook 
rustigheid. Uit die wysheidsliteratuur leer mens nie net van 
onderskeiding nie, maar ook iets van die misterie van God 
en ’n ontmoeting met Hom. Job se berusting spruit voort 
uit sy Godservaring. Uit sy immanente en transendente13 
ervaring van God, beleef hy God anders – nie meer ’n 
abstrakte God, wat volgens meganiese reëls werk nie, 
maar juis ’n misterieuse, almagtige God wat vry is van die 
begrensdheid van menslike denke; nogtans bly Hy besig en 
in beheer van sy skepping.

Rahner (Van den Hoogen 2011:33) interpreteer die konsep 
van openbaring as die gebeurtenis van God se vrye en 
vergewende selfkommunikasie, waar selfkommunikasie 
verwys na God se Goddelikheid as die realiteit van genade 
wat na mense toe kom en by hulle aktualiseer in hulle 
vryheid en persoonlike verantwoordelikheid vir hulleself 
(vrye keuse).

13.Kyk Loader (1992) oor immanensie en transendensie, spesifiek in Job.

Die selfopenbaring van God aan die mens, is elke keer ’n 
nuwe ervaring en bly ’n misterie wat hoër en verder strek as 
enige kognitiewe bekwaamheid.

Hierdie misterie beskryf Van den Hoogen (2011) as ‘the 
unattainable’. Hy sê dit is:

… something that perplexed the minds of people of old, as 
fascinating and impenetrable as the dark of night. It is something 
that both magnetises people and sweeps them along in the 
ecstasy of dance, something magical. (bl. 11)

Hierdie misterie noop die mens om voortdurend te soek, 
’n mens kan nie by ’n antwoord arriveer nie. Uit die 
wysheidsliteratuur sien ons dat om te weet dat ek nie weet 
nie, juis wys is. Om te besef hoe ver ek tekort skiet, maak 
my wys. Dit herinner aan Paulus (2 Kor 12:10) wat sê dat hy 
juis sterk is omdat hy swak is en dat God se wysheid eintlik 
vir mense na dwaasheid lyk. Wysheid is wanneer die mens 
besef dat God in beheer is, wanneer die mens uit God se 
hand leef en die eie ego afsterf. Voordat mense nie besef dat 
hulle eintlik tot niks in staat is nie, is hulle nie in staat om 
wysheid uit te leef nie. Wysheid is nie menslike kennis of 
vaardighede nie, dit is nie boekgeleerdheid nie. Dit is vreemd 
vir die wêreld. Paulus (1 Kor 1) wys daarop dat Christus se 
kruisiging dwaas is vir die wêreld, maar wys is by God. Dit 
wat vir die materiële wêreld na dwaasheid lyk, is eintlik God 
se wysheid. In sy groot wysheid het God deur Christus se 
kruisiging afgebuig na die mens om sy liefde aan die mens 
te bewys.

In ons soeke na antwoorde gaan ons altyd terug na die Bybel 
toe: die Bybel wat Karl Barth beskryf as mensewoorde wat 
God se Woord word deur die prediking van die Heilige 
Gees14. Dit rig ons en deur die werking van die Heilige Gees 
spreek dit tot elkeen, in ons eie konteks.

Die Nederduitsch Hervormde Kerk van Afrika het (spesifiek 
in 2013) by ’n punt gekom waar die kerk moes onderskei 
oor wat werklik van belang is. Wanneer die bos gesnoei 
word van alles wat deur die tyd bygevoeg is, wat is die kern 
wat oorbly?

Onderskeiding beteken eksistensiële vernuwing. Dit is om 
in my alledaagse lewe tot in die wortel van my bestaan te 
vernuwe. Onderskeiding is om krities alles te bekyk en 
dan te vernuwe, en getrou aan die hervorming is dit ’n 
voortdurende proses wat nooit stagneer nie. Alhoewel dit ’n 
menslike proses van waarheidsvinding is, is dit eerstens ’n 
spirituele proses onder leiding van die Heilige Gees. Alleen 
wanneer ’n ontmoeting met God plaasvind, kan daar werklik 
onderskei word waarop dit aankom sodat vernuwing en 
hervorming kan plaasvind. Van den Hoogen (2011:31−32) 
verwys na Rahner se transendente struktuur van kennis in 
dié verband. Die feit dat die mens ’n vrye keuse het, maak 
dit ’n eksistensiële keuse wat nie los gesien kan word van die 

14.CD I/1, I2 – Karl Barth, Church Dogmatics (transl. G. Thomas, T&T Clark, Edingburg, 
1936). Kyk ook Morrison (2004) se bespreking oor Barth se skrifbeskouing.

misterie van ’n Godsontmoeting nie. Hy (Van den Hoogen 
2011) stel dit soos volg:

… knowledge always entails mystery as a horizon with which 
we are partly familiar, or which makes us anxious or bored. 
In knowing reality one touches one’s spiritual depths ... ‘But 
only when one begins to ask about asking itself, and to think 
about thinking itself, only when one turns one’s attention 
to the scope of knowledge, to transcendence and not only 
what is understood categorically in time and space within 
this transcendence, only then is one just on the threshold of 
becoming a religious person. (bl. 32)

Die kern van alles is ’n verhouding met God. Selfs die Ou 
Testament beklemtoon dat dit nie offers en rituele is wat 
God wil hê15 nie, maar dat ons die Here sal soek. Die woord 
‘soek’ dui op ’n voortdurende besig wees met God, om 
Hom in alles te ken en om ’n lewendige verhouding met 
’n almagtige, misterieuse God te hê. Die Ou Testament sê 
om te kan onderskei is om God te ken, om Hom alleen te 
dien. Dit beteken ook dat alle instellings en rituele tweede 
plek kry. Dit is mensgemaakte instellings wat aan plek, 
tyd en kultuur gebonde is. Selfs Jesus was gekant teen die 
oorbeklemtoning van menslike instellings; Hy beskuldig die 
Fariseërs omdat hulle van instellings afgode gemaak het16. 
Die kerk kan haar afvra of sy nog besig is met dit waarop dit 
werklik aankom. Die vraag kan beantwoord word deur te 
vra: hoekom doen ons wat ons doen, gaan dit oor God se eer 
of oor eie motivering? Solank God en sy koninkryk gedien 
word met dit wat ons doen, is ons nog by die kern van dit 
waarop dit aankom.

Is ons nederig, beskeie, soos ’n Job bewus van ons onvermoë 
om voor God te staan? Bly ons daarom afhanklik en erkentlik 
lewe, of staan die eie ek en eer voorop – gaan dit oor God 
of oor my belange, my kultuur, my erfenis? Ja, al dié dinge 
is wel van belang, maar staan nie eerste in belang nie17. Dit 
waarop dit werklik aankom, is God se eer.

Karl Barth (Van Zyl 1993:19) beskryf Jesus as die Heer wat 
kneg geword het – sy heerskappy bestaan daarin dat Hy 
Hom onderwerp. Sy ryk is diens – dit is inderdaad wat die 
mens ook in die kerk is – diensknegte van God. Dit gaan 
dus nie oor die self nie, maar oor God, dit gaan nie oor wat 
die mens by die kerk kan kry nie, maar oor wat die mens 
(dienskneg) kan bied. Van Zyl (1993:24) beskryf Karl Barth se 
siening van deemoed of nederigheid soos volg:

As ek reken dat ek self weet wat reg is, kies ek reeds die 
verkeerde en as ek self in die werk wil stel wat ek gekies het, 
doen ek reeds verkeerd. Mens is in sy diepste kern sondig. In sy 
hoogmoed wil hy self God en sy eie helper wees, daardeur haat 
hy God en naaste. (Van Zyl 1993:39)

Alleen deur Jesus Christus is dit vir die mens moontlik om ’n 
nuwe mens te wees. God bevestig reeds in die Ou Testament 
sy ewige liefde wat onveranderd bly.18 

15.Kyk onder andere Spreuke 15:8, 21:2 & 27, Jesaja 1:11, asook Jeremia 7:22–23.

16.Kyk onder andere Matteus 23, Lukas 11:37-54, Lukas 18:9–14.

17.Kyk Beukes (2003) asook Breytenbach (2005) in hierdie verband.

18.Jesaja 54:7: ‘Ek ontferm my oor jou met ŉ liefde wat nooit vergaan nie.’

Ons leef uit God se genade. Dan kan ons nie anders as om 
volgens die liefde van Christus teenoor almal te leef nie. 
Dit gee vir die kerk die antwoord oor waarop dit werklik 
aankom. Om kerk te wees, is om God te ken en om vanuit 
’n verhouding met die lewendige God nie anders te kan 
as om sy liefde uit te leef nie. Dit behels die gesindheid en 
ingesteldheid waarmee daar met mense omgegaan word, 
hoe ’n mens ander mense oor hulleself laat voel. Dit behels 
basies respek vir almal. Van den Hoogen (2011:145) verwys 
ook daarna wanneer hy praat oor die taal wat ons gebruik. 
Hy sê taal moet opbouend, begrypend, bemoedigend 
en troostend wees. Mense wat God ken, lewe anders en 
praat anders. Die gesindheid en ingesteldheid is nie iets 
wat ons kan vasvang in dade en reëls nie; dit is spontaan, 
vloei uit my lewe uit God se hand. Dit grens aan die 
onmeetbare, spirituele wat nie in woorde, reëls en rasionele 
denke vasgevang word nie, maar wat voortvloei uit my 
Godservaring, die transendente en immanente belewing 
van God se teenwoordigheid maak dit moontlik om te leef 
en te onderskei dit waarop dit werklik aankom.

Die wysheidsliteratuur word gekenmerk deur ’n 
voortdurende soek, ’n reflekterende spiraal vorentoe. Hierdie 
voortdurende soeke, in die eerste plek na God en in die 
tweede plek na dit wat werklik van belang is (’n verhouding 
met God), is direk afhanklik en staan in verhouding met God 
se openbaring en die mens se belewing van God. Hart (1995) 
beskryf Karl Bath se siening oor God se openbaring soos volg:

When God reveals himself ... it is in the form of Word … He 
is the one who initiates and brings to completion the act of 
knowing by, on the one hand, positioning himself objectively 
to be known, and on the other, entering into us as the Holy 
Spirit and creating the faith which responds appropriately… 
Revelation for Barth as Christina Baxter has put it, ‘…straddles 
objectivity and subjectivity, and is never completed or finished, 
for the relationship between God who is giving Himself to be 
known, and the “human subject” who is receiving the capacity 
to know God is a continuing relationship: it has to be “new every 
morning” or it is not knowledge of God at all. (bl. 83)

Om God te ken en uit sy hand te lewe – dit is 
onderskeidingsvermoë. ’n Onderskeid wat my nederig hou 
omdat ek my eie nietigheid besef. ’n Onderskeid wat my 
dring tot omgee en liefde omdat ek self soveel het om voor 
dankbaar te wees. ’n Onderskeid wat my nooit laat arriveer 
nie, maar altyd soekend laat omdat my verhouding met God 
daagliks vernuwe.

Erkenning
Mededingende belange
Die outeur verklaar hiermee dat sy geen finansiële of 
persoonlike verbintenis het met enige party wat haar 
nadelig of voordelig kon beïnvloed het in die skryf van 
hierdie artikel nie.

